Монгол Улсын Их Хурлын Зургаа дахь удаагийн сонгуулиар байгуулагдсан Улсын Их Хурлын Анхдугаар чуулганы Байгаль орчин, хүнс, хөдөө аж ахуйн байнгын хорооны 2012 оны 08 дугаар сарын 21-ний өдөр (Мягмар гариг)-ийн хуралдаан 15 цаг 30 минутад Төрийн ордны “В” танхимд эхлэв. 
Хуралдааныг Байнгын хорооны дарга Г.Баярсайхан нээж, ирц, хэлэлцэх асуудлын дарааллыг танилцуулав. 

Хуралдаанд ирвэл зохих 16 гишүүнээс 10 гишүүн ирж, 62,5 хувийн ирцтэй байв. 

Чөлөөтэй: Х.Болорчулуун, М.Зоригт, Б.Наранхүү, М.Сономпил, Д.Тэрбишдагва, Л.Эрдэнэчимэг
Нэг. Дэд хорооны бүрэлдэхүүний тухай
Хэлэлцэж буй асуудалтай холбогдуулан Улсын Их Хурлын Байгаль орчин, хүнс, хөдөө аж ахуйн байнгын хорооны зөвлөх Б.Мөнхцэцэг, референт Б.Баярмаа, Байнгын хороодын ажлын албаны дарга Д.Одсүрэн нар байлцав. 

Улсын Их Хурлын гишүүн С.Одонтуяа, О.Баасанхүү нар Улсын Их Хурал дахь Ардчилсан намын бүлэг, МАХН-МҮДН-ын Шударга ёс  эвслийн бүлгээс Дэд хорооны бүрэлдэхүүнд нэр дэвшигчдийг уншиж танилцуулав.

Улсын Их Хурлын гишүүн С.Дэмбэрэлийн асуусан асуултад, Байнгын хорооны дарга Г.Баярсайхан хариулав. 

Г.Баярсайхан: Агаарын бохирдлыг бууруулах асуудлын дэд хороог Улсын Их Хурлын гишүүн Г.Баярсайхан, Л.Болд, Б.Наранхүү, Ц.Оюунгэрэл, Л.Эрдэнэчимэг, Д.Тэрбишдагва нарын бүрэлдэхүүнтэй байгуулах нь зүйтэй гэсэн саналтай гишүүд гараа өргөнө үү.

Зөвшөөрсөн:

Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Байнгын хорооны дарга Г.Баярсайхан танилцуулахаар тогтов.
Хуралдаан 15 цаг 35 минутад өндөрлөв. 


Тэмдэглэлтэй танилцсан: 

БАЙГАЛЬ ОРЧИН, ХҮНС, ХӨДӨӨ 


АЖ АХУЙН БАЙНГЫН ХОРООНЫ 
ДАРГА 







Г.БАЯРСАЙХАН

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ







Д.ЦЭНДСҮРЭН
МОНГОЛ УЛСЫН ИХ ХУРЛЫН ЗУРГАА ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 2012 ОНЫ 08 ДУГААР САРЫН 21-НИЙ ӨДӨР (МЯГМАР ГАРИГ)-ИЙН  ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 15 цаг 30 минутад эхлэв.
Г.Баярсайхан: Байнгын хорооны хуралдаанаар хэлэлцүүлэх асуудлыг танилцуулъя. Дэд хорооны бүрэлдэхүүний тухай асуудал байна. Уг асуудалтай холбоотой саналтай гишүүн байна уу?  Байхгүй бол Улсын Их Хурал дахь Ардчилсан намын бүлэг, МАХН-МҮДН-ын Шударга ёс  эвслийн бүлгээс Дэд хорооны бүрэлдэхүүний талаар танилцуулна. 

Ардчилсан намын бүлгийн дэд дарга Одонтуяа танилцуулга хийнэ.


С.Одонтуяа: Ардчилсан намын бүлгээс Агаарын бохирдлыг бууруулах асуудлын дэд хороонд дараах Улсын Их Хурлын гишүүдийн нэрийг санал болгож байна. Улсын Их Хурлын гишүүн Г.Баярсайхан, Л.Болд, Б.Наранхүү, Ц.Оюунгэрэл, Л.Эрдэнэчимэг.


Г.Баярсайхан: Шударга ёс эвлийн бүлгээс  Дэд хорооны бүрэлдэхүүнийг Баасанхүү гишүүн танилцуулна.


О.Баасанхүү: Манайхаас Агаарын бохирдлыг бууруулах асуудлын дэд хороонд Д.Тэрбишдагва гишүүнийг санал болгож байна.


Г.Баярсайхан: Бүрэлдэхүүнтэй холбоотой асуудлаар өөр санал гаргах гишүүн байна уу? 


Асуух асуулттай гишүүн байна уу?  Дэмбэрэл гишүүн


С.Дэмбэрэл: Энэ хорооны чиг үүрэг Засгийн газрын чиг үүрэгт албажаад байгаа Байгаль орчин, ногоон хөгжил, мөн Ерөнхий сайдын эрхлэх ажлын тогтвортой хөгжил гэсэн энэ хоёр томъёолол маань Улсын Их Хурлын энэ бүтцэд орсон байдаг юм уу? үгүй юу гэдгийг лавлаж асуух гэсэн юм.


Г.Баярсайхан: Улсын Их Хурлын бүтцийн байгууллага Байнгын хорооны харъяалалд байгаа дэд хороо ялангуяа Агаарын бохирдлыг бууруулах дэд хорооны чиг үүрэг нь Монгол Улсын нутаг дэвсгэр дээрх агаар, хөрс, усны бохирдолд хяналт тавих, хуулийн хэрэгжилтийг шалгах ийм үүрэгтэй байгаа.


С.Дэмбэрэл: Энэ дэд хорооных биш, ер нь Байгаль орчин, хөдөөгийн хөгжил билүү? Энэ Байнгын хорооны бүтцэд Монгол Улсын Засгийн газрын тухай хуульд өөрчлөлт орсон тогтвортой хөгжил гээд Ерөнхий сайдын эрхлэх ажлын хүрээний хамгийн түрүүнд нь байгаа тэр ойлголт, Байгаль орчин, ногоон хөгжлийн яам гэсэн Засгийн газрын тусдаа бүтэц бий болсон. Энэ хоёр асуудал энэ Байгаль орчин, хөдөөгийн бодлогын байнгын хорооны эрхлэх чиг үүрэгт нь ордог уу? үгүй болов уу?  ордоггүй бол оруулах гэсэн тийм л саналтай байна.


Г.Баярсайхан: Яг одоогийн байдлаар ороогүй юм байна.


Санал хураалт явуулъя. 


Агаарын бохирдлыг бууруулах асуудлын дэд хороонд Улсын Их Хурлын гишүүн Г.Баярсайхан, Л.Болд, Б.Наранхүү, Ц.Оюунгэрэл, Л.Эрдэнэчимэг, Д.Тэрбишдагва нарыг харъяалуулах саналыг дэмжиж байгаа гишүүд гараа өргөнө үү.


9-9. Санал хураалт дэмжигдлээ.


Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Байнгын хорооны дарга илтгэнэ. 

Хуралдаан өндөрлөлөө. 

Хуралдаан 15 цаг 35 минутад өндөрлөв. 

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ: 






Д.ЦЭНДСҮРЭН

